
Sisimiut, 18. Januar 2017 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqut: 

1. Kalaallit Nunaanninngaanniit Danmarkimut katsorsartikkiartortarneq ukiumut 

qanoq naleqarpa? 

a. Aningaasartuutit tamakkiisut. 

b. Aningaasartuutit tamakkiisut inunnut suliaritittunut agguaqatigiissillugu 

annertussusaat. 

c. Katsorsartinnerup nalaani katsorsartittoq Danmarkimi toqusimappat, 

timaata Kalaallit Nunaannukaannerata Naalakkersuisunit 

akilerneqartalissagaluarpat ukiumut qanoq naleqarpa? 

2. Ukiuni kingullerni Kalaallit Nunaanninngaanniit Danmarkimut 

katsorsartikkiartortarnerup ukiumut nalinga qanoq nikerarsimava? 

3. Kalaallit Nunaanninngaanniit Danmarkimut katsorsartikkiartortartut Kalaallit 

Nunaata peqqinnissaqarfianit isumagineqalernissaannut missingersuutit qanoq 

isikkoqarpat? 

4. Kalaallit Nunaata peqqinnissaqarfiani katsorsaanerit tamarmik pilissappata 

specialistit sorliit qassillu amigaatigineqassappat, aammalu qanoq 

akeqassappat? 

5. Kalaallit Nunaanninngaanniit Danmarkimut katsorsartikkiartortartut Kalaallit 

Nunaanni peqqinnissaqarfiup imaluunniit Naalakkersuisut pigisaanik kalaallit 

illuatut ittumik namminneq peqalissappata aningaasartuutaajumaartut 

missingersuutaat qanoq isikkoqarpa? 

(Inatsisartunut ilaasortaq, Henrik Fleischer, partii naleraq) 

Tunngavilersuut: 

Nunarput namminiilivinnissaminut piareersarluni aallartippoq. 



2 

 

Piareersarnermut qitiulluinnarpoq suliat Danmarkimiit angerlaassugassatta suuneri qanorlu 

imaqarumaarneri eqqartorlugit massakkut aallartinnissarput. 

Inuiaqatinnguatta katsorsartittut atugarisaat imaannaanngitsuupput. Taamaattumillu 

mianersortumik periuseqarluta katsorsartikkiartortartut atugarisaasa pitsanngorsarnissaat 

eqqartortariaqakkatta ilagaat. 

Kalaallit Nunaat angerlarsimaffittut qimallugu katsorsartikkiartorneq misigissutsikkut 

oqimaatsorsiorfiusarpoq. Taamaammallu inuiaqatigut katsorsartittut atorsareersullu qanoq 

iliornikkut atugaannik sinaakkutit pioreersut iluini imaluunniit nutaanik sinaakkusiornikkut 

oqilisaavigisinnaaneri minnerpaamik eqqartorsinnaasariaqarigut partii naleqqamit 

isumaqarpugut. 

Qulaani apeqqutit aallartiffigalugit Danmarkimut katsorsartikkiartortatta sinaakkutit 

atugarisaasa eqqartorneri sutigullu pitsanngortissinnaajumaarneri aallartitsigu. 

Ullut suliffiit qulit qaangiutinnginnerani akineqarnissara kissaatingaara. 


